
E G Z E K I T I F  D E K R È 
 
 

SISPANSYON PWOVIZWA AK CHANJMAN 
DISPOZISYON KONTWÒL KONSÈNAN SWEN SANTE NAN KAY  

PANDAN IJANS KATASTWÒF ETA A 
  
 

ALÒSKE, nan dat 26 oktòb 2012, mwen te pibliye Dekrè Egzekitif Nimewo 47 pou deklare yon ijans 
akòz katastwòf nan tout konte Eta New York;  
 
  KOUNYE A, kidonk, mwen, ANDREW M. CUOMO, Gouvènè Eta New York, akòz otorite mwen 
genyen dapre Seksyon 29-a ak Atik 2-B Lwa Egzekitif la pou sispann oswa pou modifye pou yon ti tan 
dispozisyon espesifik nenpòt lwa jeneral, lwa lokal, òdonans, lòd, règ, oswa règleman, oswa kèk pati ladan 
yo, pou nenpòt ajans pandan yon ijans nan Eta a akòz katastwòf, si konfòmite avèk dispozisyon sa yo ta 
anpeche, jennen oswa retade nenpòt aksyon ki nesesè pou siviv avèk katastwòf la, mwen sispann oswa 
modifye pou yon ti tan, jan sitiyasyon an ka ye, pandan peryòd ant dat yo te deklare ijans akòz katastwòf la 
dapre Dekrè Egzekitif Nimewo 47, mwen te pibliye 26 oktòb 2012, jouk lè gen lòt avi, nan sa ki anba la a: 
 
 Atik 28-E al 36 Lwa sou Sante Piblik ak Atik 139 Lwa sou Edikasyon, ak nenpòt règleman asosye, nan 
limit yo entèdi yon moun ki pa gen lisans bay sèvis swen sante nan kay oswa sèvis enfimyè dapre atik ak 
règleman yo, epi nan limit yo limite yo bay sèvis swen sante nan kay nan ajans ki gen lisans oswa ki sètifye 
dapre Atik 36 Lwa sou Sante Piblik, yon fason pou ajans swen sante nan kay ki pa apwouve pou opere nan Eta 
New York ka ofri sèvis sa yo kanmenm dapre yon kontra avèk Ajans Federal pou Jesyon Ijans (“FEMA”) pou 
objektif pou sèvi moun ki nan konte Bronx, Kings, Nassau, New York, Queens, Richmond, Rockland, Suffolk 
ak Westchester, depi anplwaye k ap bay sèvis yo dapre kontra FEMA gen lisans oswa sètifika poukont yo, jan 
sa anvigè, nan lòt eta epi ki gen bon repitasyon nan eta yo, gen fòmasyon apwopriye ak konpetans ki nesesè 
dapre règleman federal ki anvigè epi ki aji sèlman nan limit pratik ak espètiz yo ki annamoni avèk nivo 
fòmasyon ak edikasyon yo ta  pèmèt yo fè sa anba lisans oswa sètifika Eta New York; epi 
 
 Atik 36 ak Atik 40 Lwa sou Sante Piblik, ak nenpòt règleman asosye, nan limit yo limite fason pou 
enstitisyon ki gen lisans oswa sètifika anba atik sa yo ba sèvis yo nan zòn jewografik ki apwouve dapre lisans 
oswa sètifikasyon ak nenpòt aplikasyon enstitisyon oswa konstwiksyon anba-anba, yon fason pou enstitisyon 
sa yo ka sèvi pasyan k ap viv deyò zòn jewografik ki apwouve yo epi ki bezwen sèvis yo pandan ijans 

katastwòf la men ki rete nan konte Bronx, Kings, Nassau, New York, Queens, Richmond, Rockland, Suffolk 
ak Westchester. 

 
 
 

F È T anba siyati mwen ak So Prive Eta a nan Vil 

Albany, nan senkyèm jou mwa novanm 

nan ane de mil douz. 

